
Abstract. The article discusses some aspects of the development of students’ cre-
ative abilities in biology lessons. The results of experimental work to increase the level of 
creative thinking of students, cognitive activity and interest in work in the classroom are 
revealed. Methods for developing the creative abilities of students in biology state require-
ments. standards and content of the biology course, biology curricula, features of the pro-
cess of teaching biology at school, existing methods and methods of teaching biology were 
analyzed. Human creative abilities are a phenomenon that is complex in the composition of 
its components and the connections between them, including mental operations, psycholog-
ical processes, and a complex of skills. Consequently, the development of creative abilities 
is a complex process that requires an integrated approach, the success of which depends on 
the application of a number of principles, methods and techniques, means, conditions and 
criteria for assessing creative activity. The principles, methods and techniques necessary for 
the development of students’ creative abilities in the educational process in biology were 
selected and justified.

Keywords: biology, learning process, creativity, creative activity, methods, meth-
odology

Аннотация. Мақалада биология сабақтарында оқушылардың шығармашылық 
қабілеттерін дамытудың кейбір аспектілері қарастырылған. Оқушылардың 
шығармашылық ойлау деңгейін, танымдық белсенділігін және сабақтағы еңбекке 
деген қызығушылығын арттыру мақсатында жүргізілген тәжірибелік-эксперименттік 
жұмыстардың нәтижелері анықталды. Биология пәнінен оқушылардың 
шығармашылық қабілеттерін дамыту әдістері мемлекеттік талаптар. биология 
курсының стандарттары мен мазмұны, биологияның оқу бағдарламалары, мектепте 
биологияны оқыту процесінің ерекшеліктері, биологияны оқытудың қолданыстағы 
әдістемесі мен әдістері талданды. Адамның шығармашылық қабілеттері - оның 
құрамдас бөліктерінің және олардың арасындағы байланыстардың, оның ішінде 
психикалық операцияларды, психологиялық процестерді, дағдылар кешенін құрайтын 
күрделі құбылыс. Демек, шығармашылық қабілеттерді дамыту- кешенді тәсілді 
қажет ететін күрделі процесс, оның табысты болуы шығармашылық белсенділікті 
бағалаудың бірқатар принциптерін, әдістері мен тәсілдерін, құралдарын, шарттары 
мен критерийлерін қолдануға байланысты. Биология пәнінен оқу үрдісінде 
оқушылардың шығармашылық қабілеттерін дамытуға қажетті принциптер, әдістер 
мен тәсілдер іріктеліп, негізделді.

Түйін сөздер: биология, оқу процесі, шығармашылық, шығармашылық іс-
әрекет, әдістер, әдістеме

Аннотация. В статье рассматриваются  некоторые аспекты развития 
творческих способностей учащихся на уроках биологии. Раскрываются результа-
ты опытно-экспериментальной работы по повышению уровня творческого мыш-
ления учеников, познавательной активности и заинтересованности работой на 
уроке. Методики развития творческих способностей обучающихся по биологии 
требования госстандарта и содержание курса биологии, анализировались 
учебные программы по биологии, особенности процесса обучения биологии 
в школе, существующие методики и методы обучения биологии. Творческие 
способности человека представляют собой сложное по составу слагаемых и связи 
между ними явление, включающее мыслительные операции, психологические 
процессы, комплекс умений и навыков. Следовательно, и развитие творческих 
способностей – это сложный процесс, требующий комплексного подхода, 
успешность достижения которого зависит от применения ряда принципов, методов и 
приёмов, средств, условий и критериев оценивания творческой деятельности. Были 
отобраны и обоснованы принципы, методы и приёмы, необходимые для 
развития творческих способностей обучающихся в образовательном процессе 
по биологии.

Ключевые слова: биология, процесс обучения, творческая способность, 
творческая активность, методы, методика

Кіріспе
Білім берудегі заманауи тенденциялар білімалушылардан «ХХІ ғасыр 

дағдылары» деп аталатын шығармашылық, сыни ойлау, қарым-қатынас және 
ынтымақтастық дағдыларын меңгеруді талап етеді (Пинская және т.б., 2019). Олар-
дың барлығы метапәндік нәтижелер қатарына еніп, жалпы білім берудің мемле-
кеттік стандартында берілген. Мемлекеттік білім беру стандарттары биология пәні 
мұғалімдеріне мектеп оқушыларының жеке тұлғасын үйлесімді және жан-жақты 
дамытуға және олардың оқу, ғылыми-зерттеу және шығармашылық іс-әрекеттер 

процесінде құрдастарымен қарым-қатынаста және ынтымақтастықта коммуникативтік 
құзыреттілігін қалыптастыруға бағыттайды:

– зерттеу мақсатын өз бетінше анықтау және оларға қол жеткізу жолдарын,
оның ішінде жоспарлау қабілетін дамыту;

– өзіне жаңа міндеттер қою және тұжырымдау;
– оқу-танымдық мәселелерді шешудің тиімді жолдарын саналы түрде таңдау;
– адамның танымдық әрекетінің мотивтері мен қызығушылықтарын дамыту

(Tanggaard, 2015). Белгіленген дағдылар зерттелетін шығармашылық қабілеттердің 
негізінде жатыр. Сондықтан қазіргі кезде орта сыныптарда биология пәні бойынша 
оқушылардың шығармашылық қабілеттерін дамыту әдістемесін жасаудың өзекті қа-
жеттілігі бар деп есептейміз.

Материалдар мен әдістемелер
Зерттеу барысында мәселелерді шешу үшін келесі әдістер қолданылды:
- теориялық (мобильді оқыту технологияларын қолдану арқылы

жоғары сынып оқушыларының цифрлық сауаттылығын дамыту мәселесі бойынша 
ғылыми әдебиеттер мен құқықтық құжаттарды талдау, салыстыру және синтездеу, 
конструктивті модельдеу);

эмпирикалық (мұғалімдер мен жалпы білім беретін мектеп оқушыларының 
оқу қызметінің нәтижелерін талдау және жалпылау, оқу-әдістемелік қамтамасыз 
етуді жобалау).

Зерттеудің эксперименттік базасы №114 жалпы білім беру мекемесінде 
болды. Эксперименттік жұмыстарға 242 оқушы қатысты. 2022–2023 жылдар ара-
лығында биология пәнін оқыту барысында жүргізілген эксперименттік жұмыс үш 
кезеңді қамтыды:

Зерттеудің бірінші кезеңі (2022 жылғы қыркүйек – желтоқсан айларында) мо-
бильді технологияларды пайдалана отырып, биология пәнінен оқу үдерісінің теория-
сы мен тәжірибесінде цифрлық ұрпақтың жоғары сынып оқушыларының цифрлық са-
уаттылығын дамыту мәселесін талдауға арналған  «растау» эксперименті жүргізілді.

Екінші кезеңде (2023 жылы қаңтар-мамыр айларында) үлгілік дизайн жасал-
ды және биологияны оқытудағы эксперименттің қалыптастырушы кезеңінде мобиль-
ді технологияларды пайдалана отырып, жоғары сынып оқушыларының цифрлық 
сауаттылығын дамыту әдістемесі сынақтан өтті, сондай-ақ,  енгізілген әдістеменің 
тиімділігін тестілеуге арналған құралдар әзірленді.

Үшінші кезең (2023 жыл) эксперименттің бақылау кезеңінде зерттеу нәтиже-
лерін қорытындылауға және цифрлық сауаттылықты дамытуға бағытталған экспе-
рименттік әдістеменің тиімділігін математикалық - статистика әдістерін пайдалана 
отырып талдауға мүмкіндік берді.

Нәтижелер мен талқылау
Биология пәні бойынша білім алушылардың шығармашылық қабілеттерін 

дамыту әдістемесін жасағанда мемлекет талаптарын ескердік, сонымен қатар биология 
пәнінің стандарты мен мазмұны, биологияның оқу бағдарламалары, мектепте 
биологияны оқыту процесінің ерекшеліктері, биологияны оқытудың қолданыстағы 
техникасы мен әдістері талданды (Kaufman және т.б., 2006).

Диссертациялық зерттеу барысында әзірленген әдістеменің мақсаты – 
білім алушылардың шығармашылық қабілеттерін дамыту, биологияны оқуға деген 
қызығушылықтарын арттыру және оқу жетістіктерін жақсарту. 

Әзірленген әдістеме келесі нақты міндеттерді шешуге бағытталған: 
1. Оқушылардың шығармашылық қабілетін көрсетуге қажетті қабілеті

мен дағдыларын дамытуға ықпал ету (проблеманы көре білу, әртүрлі идеялар мен 
олардың нұсқаларының көп санын тудыра білу, ойлау икемділігін, сұрақ қоя білуін, 
гипотезаны алға тарта білуін көрсету); 

2. Биология пәні мұғалімдерін шығармашылық қабілеттерін дамытудың әдіс-
тәсілдерімен қамтамасыз ету; 

3. Биологиядан шығармашылық тапсырмаларды таңдауға және құруға қажетті
талаптарды тұжырымдау; 

4. Биология пәні мұғалімдеріне шығармашылық қабілеттерін дамытуға
бағытталған биология пәнінен оқу-танымдық іс-әрекетін ұйымдастыру бойынша 
ұсыныстарды ұсыну (қоршаған ортаның психологиялық-педагогикалық жағдайлары 
жүйесі); 

5. Биология пәнінен оқушылардың шығармашылық іс-әрекетінің нәтижелерін
бағалау принциптерін әзірлеу және оқушылардың шығармашылық жұмысын бағалау 
бойынша ұсыныстар беру.

Адамның шығармашылық қабілеттері — оның құрамдас бөліктерінің және 
олардың арасындағы байланыстардың, оның ішінде ойлау процесі, психологиялық 
процестерді, дағдылар кешенін құрайтын күрделі құбылыс. Демек, шығармашылық 
қабілеттерді дамыту — кешенді тәсілді қажет ететін күрделі процесс. Оның табысты 
болуы шығармашылық белсенділікті бағалаудың бірқатар принциптерін, әдістері мен 
тәсілдерін, құралдарын, шарттары мен критерийлерін қолдануға байланысты. 

Біз биология пәнінен оқу процесінде оқушылардың шығармашылық 
қабілеттерін дамытуға қажетті принциптерді, әдістер мен тәсілдерді таңдап, 
негіздедік, олар 1-ші кестеде берілген (кесте 1).

Кесте 1. Биология пәнінен оқу процесінде оқушылардың шығармашылық қабілеттерін дамытуға 
қажетті принциптер

Принциптер Шығармашылық қабілеттерін дамыту үшін қолдану
Жалпыдидактикалық принциптер

Білім беру процесінің бағыты Білім беру мақсаты – шығармашылық әрекетті өз бетінше 
орындауға қабілетті жеке тұлға.

Білім беру мен тәжірибе арасындағы 
байланыс

Факті материалдар үлесінің азаюы, тәжірибеге 
бағытталған тапсырмалардың басым болуы. 
Оқушылардың шығармашылық әрекетінің басымдығы

Мазмұнының реттілігі мен жүйелілігі «Қарапайымнан күрделіге» принципін ғана емес, оқу 
материалын оқудың басқа нұсқаларын да қолдану. 
Жалпы пәндік ұғымдарды және іс-әрекеттің пәнаралық 
әдістерін басымдықпен меңгеру

Ғылымилығы Оқу материалдарында ғылыми негізделген ақпараттан 
басқа ғылымдағы шешілмеген мәселелер, гипотезалар, 
ғылыми жаңалықтардың әдістерінің сипаттамасы, 
көрнекті ғалымдардың өмірбаяндары болуы керек.

Оқушылардың жас және жеке 
ерекшеліктерін ескеру; дифференциация 
және өзгергіштік

Оқу пәндері бойынша сараланған тапсырмалар; әр 
түрлі мазмұны бар оқулықтар; жеке тәрбие жұмысына 
арналған материалдар қажет

Дербестік Білімалушыларды оқу қызметін өз бетінше жоспарлауға, 
жүзеге асыруға, талдауға және бағалауға үйрету керек

Көрнекілік Көрнекі құралдарды мұғалім көрсетіп қана қоймай, 
білімалушылардың өздері жасай алады

Жеке және ұжымдық білім берудің 
ұтымды үйлесімі

Білімалушылардың психологиялық ерекшеліктерін 
ескере отырып, оқу әрекетінің жеке және ұжымдық 
түрлерін біріктіру қажет

Білімалушыға деген талаптылық пен 
құрметтің ұтымды үйлесімі

Сабақта және сыныптан тыс жұмыстарда жүйелі тәрбие 
жұмысы қажет (адамгершілікке, жауапкершілікке және 
парыз сезіміне тәрбиелеу)

Оқытудың әдістерін, формалары мен 
құралдарын оңтайлы таңдау

Сабақтар мен сыныптан тыс жұмыстарда ең жақсы 
нәтижеге жету үшін шығармашылық және репродуктивті 
әдістердің оңтайлы үйлесімі қажет. Шығармашылық 
әрекетке мотивацияны дамытуға бағытталған белсенді 
оқыту әдістері қажет.

Оқыту, тәрбиелеу және дамытудың 
біртұтастығы

Білімалушының жеке басын дамыту басты орынға 
қойылуы керек

2. Биологиялық білім берудің жеке - әдістемелік принциптері
Тірі табиғаттың заттық және танымдық 
қасиеті

Қазіргі жаратылыстану концепцияларына негізделген 
шығармашылық тапсырмалар (дүниенің тану теориясы, 
микроәлем құбылыстары теориясы және т.б.)

Табиғи заңдардың қоғам заңдарына 
қатысты басымдылығы

Адамзаттың өткенін танудағы жаратылыстану 
ғылымдарының рөлін зерттеуде жобалық іс-әрекеттерді 
ұйымдастыру. Биоценоз және биоценоздық орта 
мәселелерін зерттеу бойынша ғылыми-зерттеу 
жұмыстарын ұйымдастыру.

Тірі табиғат құбылыстарының өзара 
байланысы мен өзара тәуелділігі; 
себептілік және табиғи сәйкестік

В.И. Вернадскийдің биосфера мен ноосфераның 
ғаламдық заңдылықтары туралы теориясын зерттеу және 
тәжірибеде қолдану бойынша жобалық іс-шараларды 
ұйымдастыру.

Барлық тіршіліктің бірлігі - табиғат 
туралы тұтас білім

Тарихи қалыптасқан экожүйелерге арналған экологиялық 
бағыттағы шығармашылық жобалар

Органикалық әлем эволюциясының 
тарихшылдығы мен үздіксіздігі

Антропо-социогенез (антропогенездің қозғаушы күштері) 
теориясына негізделген шығармашылық тапсырмалар; 
археоботаникадағы (дендрохронологиялық әдіс), 
археологиядағы ежелгі дәуірдегі фауна мен флораны 
қалпына келтіру мақсатындағы жобалық іс-шаралар

Табиғи ортадағы биологиялық 
объектілерді зерттеу

Білімалушылардың табиғи ортамен тікелей байланысын 
қажет ететін жобалық іс-әрекеттерді, экскурсияларды 
ұйымдастыру

Биологиядан оқу-зерттеу қызметінің 
маусымдылығы

Шығармашылық тапсырмалар мен жобалар елді 
мекендегі табиғаттың маусымдық құбылыстарына 
сәйкес дайындалады

Белгілі болғандай, принциптер педагогикалық мақсатқа жету үшін негізгі 
талаптар мен ұстанымдар болып табылады. Біз таңдап алған ұстанымдар биология 
пәнінен оқу үрдісінде шығармашылық қабілеттерді дамыту мақсатына қызмет етеді 
және шығармашылық қабілеттерді дамыту принциптері деп атауға болады. Олардың 
әдіс-тәсілдерден айырмашылығы жалпы сабақты өткізуге және ұйымдастыруға 
қатысты, ал әдістер мен тәсілдер сабақтың белгілі бір кезеңдерінде ғана қолданылады. 
Шығармашылық қабілеттерді дамыту принциптерін қолдану бізге белсенді әдістер 

мен тәсілдерге тән потенциалды толық іске асырудың қажетті шарты болып көрінеді.
Зерттеуде биологияны оқытуда шығармашылықты дамыту мақсатына сай 

келетін тоғыз әдіс қолданылды. Бұл әдістерді қолдану педагогикалық эксперименттің 
қалыптастырушы кезеңін дайындау, ұйымдастыру және өткізу кезінде жүзеге 
асырылды. Әзірленген әдістемеде шығармашылық қабілеттерді дамытудың 
әдістемелік тәсілдеріне үлкен мән беріледі. Олар әртүрлі тәсілдермен мәселелердің 
шешімін табуға бағытталған дивергентті ойлаудың дамуына ықпал етуге арналған, 
ал дивергентті ойлау, біз білетіндей шығармашылықтың негізі болып табылады. 
Сондай-ақ ғылыми әдебиеттерден биология пәнінен оқу үрдісінде оқушылардың 
шығармашылық қабілеттерін дамытуға бейімдейтін сегіз әдістеме таңдап алынды.

Биологияны оқу кезінде оқушылардың шығармашылық қабілеттерін 
дамытуға бағытталған принциптер, әдістер мен тәсілдер өзара тығыз байланысты 
және өзара тәуелді. Бұл қарым-қатынас мұғалім мен оқушылардың шығармашылық 
тапсырмаларды орындауында жүзеге асады. Шығармашылық қабілеттерді дамыту-
дың әдістемелік принциптерін қолдану оқыту әдістерін ұтымды пайдалануда қажетті 
болып табылады. Тәжірибеде шығармашылық қабілеттерді дамыту әдістемелері оқы-
ту әдістерімен үйлесімді үйлеседі және оның тиімділігін қамтамасыз етеді. Осы әді-
стерді қолдана отырып, білім алушы мұғалім ұсынған шығармашылық тапсырманы 
орындайды.

«Биология пәнінен 7–8 сынып білім алушыларына арналған шығармашылық 
тапсырмалар жинағына» енгізілген білім алушылардың шығармашылық 
тапсырмаларды орындауына мысал келтірейік.

Мысалы, «Өсімдіктердің минералды қоректенуі» тақырыбы бойынша білім 
алушылардың шығармашылық қабілеттерін дамыту және білімдерін пысықтау үшін 
«Түрлі балдыркөк» шығармашылық тапсырмасы берілді: «Балдыркөк сабақтарын, 
суды және бояуларды пайдаланып минералдардың өсімдікке қалай түсетінін 
көрсетіңіз» (Серовайская, 2020).

Бұл тапсырма келесі мақсаттарды көздейді: 
- гипотезаны алға қою қабілетін дамыту;
- топта жұмыс істеу дағдыларын қалыптастыру;
- дивергентті ойлауды дамыту;
- шығармашылық және зерттеу дағдыларын меңгеру (эксперимент

арқылы ойлау, тәжірибе жасау); 
- «Сабақ құрылысы» және «Өсімдіктердің минералды қоректенуі»

тақырыптары бойынша білімдерін жалпылау және бекіту.
Тапсырманы орындау үшін «оқушының дәптері» қажет, балдыркөк сабақтары, 

тағамдық бояу немесе түрлі - түсті сия, көлемі 200–250 мл ыдыс, ұялы телефон немесе 
камера. Тапсырма шағын топтарда орындалады. Бұл тапсырма білім алушылардан 
өсімдіктерді бояуға батыру арқылы бояуды ұсынады. Осы тапсырма арқылы өткізгіш 
шоқтардың орналасқан жерін және судың өсімдікте өткізгіш шоқтар арқылы жоғары 
қарай жылжуын көре алады. Білім алушылар бірнеше бояғыштарды қолданған кезде 
өсімдік сабағындағы бояулар араласпауынан өткізгіш шоқтардың сабақтың ішіне 
параллель орналасқанын және бір-бірімен тікелей  байланыспағанын байқай алады.

Тапсырманы орындамас бұрын білімді пысықтау кезеңі өткізіледі, мұғалім 
білім алушылармен келесі сұрақтарды талқылайды: 

1. Өсімдіктің өткізгіш ұлпалары қалай орналасады?

2. Қантамырлары мен елеуіш түтіктер қалай қызмет етеді?
3. Судың қозғалуына не себеп болады?
4. Өсімдіктердің минералды қоректенуі дегеніміз не?
5. Минералды қоректенуге қандай өткізгіш ұлпа қатысады?
6. Егер бұл ерітінділер мөлдір болса және сабақтың ішінде қозғалса, судың

минералды тұздармен қозғалысын қалай көруге болады? (Серовайская, 2022).
Тапсырмамен жұмыс істеудің маңызды кезеңі — идеяларды ойлап табу және 

гипотезаларды ұсыну. Білім алушыларға тәжірибе жасау үшін құрал-жабдықтар: бал-
дыркөк, бояулар, су, шыныаяқтар көрсетіледі. Мұғалім білім алушыларға өсімдік 
арқылы судың қозғалысын көрсететін тәжірибелердің әртүрлі нұсқаларын шығару, 
сондай-ақ осы эксперименттердің нәтижелері туралы өз идеялары мен гипотезаларын 
ұсыну міндетін қояды. Бұл кезеңде мұғалім «Миға шабуыл» әдісін қолдана алады - 
әрбір шағын топты өз идеяларының тізімін жасауға шақырады, содан кейін әртүрлі 
топтар ұсынған барлық идеяларды талқылайды.

Мүмкін болатын тәжірибе нұсқаларының мысалдары: 
1. Балдыркөк сабағын, оның төменгі ұшын бір бояумен суға батыру арқылы

бояу;
2. Балдыркөк сабағын, оның астыңғы ұшын екі бояу қосып суға батырып (са-

бақтың төменгі жағы екіге бөлініп, әрқайсысы бояуы бар жеке ыдысқа салынады) 
бояу.;

3. Кесілген жоғарғы ұшымен сабақты түсті суға батыру;
4. Төменгі ұшымен алдын — ала кесілген жапырақ тақталары бар сабақты

боялған суға батыру; 
5. Көлденең кесу арқылы (бірнеше өткізгіш шоқты кесу үшін) бір немесе бір-

неше сабақты боялған суға батыру. 
Тапсырма бойынша жұмыстың келесі кезеңінде эксперимент жүргізіліп, 

бақылаулар жазылады. Білім алушылар шағын топтарда тәжірибе идеясын жүзеге 
асырады. Олар сондай-ақ гипотезаны, қандай нәтиже күтетінің жазуы керек. Бояу 
байқалған кезде, білім алушылар ұялы телефон камерасының көмегімен бақылау-
ларын бейнелеп алады, сонымен қатар оларды бақылау кестесіне жазады. Көрінетін 
нәтижелер 1–2 сағат ішінде байқалады, бір күннен кейін бояу максималды деңгейіне 
жетеді.

Білім алушылар жүргізген тәжірибелер келесі сұрақтарға жауап табуға мүм-
кіндік береді: 

1. Өсімдіктегі өткізгіш ұлпалардың орналасуы туралы не білдің?
2. Сіздің болжамдарыңыз расталды ма?
3. Бояудан кейін көлденең қимада өткізгіш шоқтардың орналасуы анық көрініп

тұрғанда балдыркөктің қай класқа  (даражарнақты немесе қосжарнақты) жататынын 
анықтауға болады ма? 

4. Минералды қоректену өсімдіктерде қалай жүреді?
5. Өткізгіш шоқтар суды әртүрлі бағытта тасымалдай алады ма?
6. Жапырақ жоқ болса, су сабақты жоғары жылжыта ала ма?
7. Тамыр кесілген жағдайда судың жоғары қарай жылжуын не қамтамасыз

етеді?
Сипатталған тапсырманың бір шешімі жоқ және оны бірнеше жолмен орын-

дауға болады, бұл тапсырманың ашықтығын көрсетеді. Тапсырманы орындау шығар-



ISSN 2224-5227 4. 2024

32

машылық және репродуктивті әрекеттерді біріктіреді, оқушының өз бетінше әрекет 
етуін және сыныптастарымен ынтымақтастықта болуын талап етеді, мұғалімнен 
нақты нұсқауларды қажет етпейді. Бұл тапсырманы білім алушыларға ұсына оты-
рып, мұғалім оқытудың зерттеу әдісін қолданады, ал «Миға шабуыл» әдісін оқушы-
лар шығармашылық мәселені шешу құралы ретінде пайдаланады. Бұл мысал шығар-
машылық тапсырманы орындау кезінде шығармашылық қабілеттерді дамытудың 
принциптері, әдістері мен тәсілдерінің өзара байланысы іс-жүзінде қалай жүзеге аса-
тынын көрсетеді. Бұл тапсырма білім алушыларға сабақта зертханалық жұмыс ретін-
де де, сабақтан тыс жұмыс ретінде де ұсынылады (Wagner, 2012).

Осыған байланысты ең маңызды дағдыларға мыналар жатады: 
1. Мәтіннің негізгі идеясын бөліп көрсету және ақпаратты жүйелеу қабілеті;
2. Себеп-салдар байланысын таба білу;
3. Білімді жаңа жағдайға көшіру қабілеті, яғни алған теориялық білімдерін

тәжірибеде жаңа жағдайларда қолдана білу; 
4. Балама шешімдерді табу және оларды қолдану қабілеті, яғни әртүрлі идея-

лар мен нұсқалардың көп санын тудыра білу, ойлау икемділігін көрсету; 
5. Сыни тұрғыдан ойлау қабілеті, яғни өзінің қызметін және оның нәтиже-

лерін, сондай-ақ сыныптастарының жұмысын бағалай білу; 
6. Проблеманы көре білу;
7. Қарама-қайшылықтарды таба білу;
8. Дивергентті ойлау әдістерін қолдана білу, сонымен қатар дивергентті ойлау-

дың еркіндік, икемділік және ерекшелік сияқты қасиеттерін көрсете білу; 
9. Сұрақ қоя білу;
10. Гипотезаны алға тарта білу және дәлелдеу (өзінің болжамының дұры-

стығын растайтын дәлелдер келтіру); 
11. Өз іс-әрекетін жоспарлау, өз іс-әрекетінің жоспарын кезең-кезеңімен  құра

білу, оның ішінде экспериментті жоспарлау  (Amabile, 2001).
Қорытынды
Бұл дағдылар білім алушылардың шығармашылық тапсырмаларды орындау 

процесінде алатын дағдыларымен толықтырылып, біріктірілуі керек. Оларға мыналар 
жатады: заманауи әдістерді қолдана отырып ақпаратты іздеу, ғылыми-зерттеу және 
жобалау қызметі, қарапайым биологиялық объектілердің модельдерін құру, жұпта 
және командада бірлесіп жұмыс жасау, биологияны оқу кезіндегі ойын әрекеттері. 
Бұл дағдылар метапән болып табылады және білім алушыларға биологияны оқыған-
да пайдалы болуы мүмкін. Шығармашылық тапсырмалардың орындалуының бірінің 
мысалын пайдалана отырып, жоғарыда аталған дағдылардың көпшілігінің дамуына 
оң әсер ететінін көре аламыз. 

